КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикаын проектъясӧн
веськӧдлан юкӧнын ӧткымын юалӧм йылысь
Коми Республикаса Веськӧдлан котыр шуис:
1. Вынсьӧдны Коми Республикаын проектнӧй уджын ӧткымын пырӧдчысьлысь ӧтувъя удж нуӧдан пӧрадок йылысь положение 1 №-а содтӧд серти.
2. Коми Республикаса олӧмӧ портысь власьт системаын органъяслы проектнӧй удж збыльмӧдігӧн кутчысьны тайӧ шуӧмлӧн 1 пунктын индӧм Положениеӧ.
3. Вӧзйыны Коми Республикаын меставывса асвеськӧдлан органъяслы муниципальнӧй тшупӧдын проектнӧй удж збыльмӧдігӧн кутчысьны тайӧ шуӧмлӧн 1 пунктын индӧм Положениеӧ, а сідзжӧ Коми Республикаса мукӧд нормативнӧй актӧ, кутшӧмӧс примитӧма проектнӧй уджӧн веськӧдлан система ладмӧдӧм могысь.
4. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧдын индӧм лыддьӧг серти.
5. Лыддьыны вынтӧмӧн  Коми Республикаса Веськӧдлан котырлысь 2016 во косму тӧлысь 4 лунся 127-р №-а тшӧктӧм.
Коми Республикалӧн Веськӧдлан котырӧн
Юрнуӧдысьӧс Медводдза вежысь                         

Л. Максимова
Сыктывкар
2017 вося йирым тӧлысь 23 лун
556 №
ВЫНСЬӦДӦМА
Коми Республикаса Веськӧдлан котырлӧн
2017 во йирым тӧлысь 23 лунся 556 №-а шуӧмӧн
(1 №-а содтӧд)
Коми Республикаын проектнӧй уджын
ӧткымын пырӧдчысьлысь ӧтувъя удж нуӧдан пӧрадок йылысь
ПОЛОЖЕНИЕ
1. Панас

1.1. Коми Республикаын проектнӧй уджын ӧткымын пырӧдчысьлысь ӧтувъя удж нуӧдан пӧрадок йылысь положение (водзӧ – проектнӧй удж) урчитӧ ӧтувъя уджӧ пырӧдчысьяслысь лыддьӧгсӧ да ладмӧдӧ проектнӧй уджӧ пырӧдчысьяс костын ведомствокостса ӧтувъя удж серти юалӧмъяссӧ сы могысь, медым ас кадӧ да тырвыйӧ шедӧдны планируйтӧм шӧр могъяс, бӧртасъяс, петкӧдласъяс, кутчысьны проектъяслӧн (проектъяс уджтасъяслӧн) сьӧмкудъясӧ да проектъяслӧн чукӧръясӧ, могмӧдны примитан помшуӧмъяслысь колана восьсалун, подулалӧм да ас кадӧ примитӧм Коми Республикаын проектъяс (проектъяслысь уджтасъяс), проектъяслысь чукӧръяс збыльмӧдігӧн.

1.2. Тайӧ Положениесӧ лӧсьӧдӧма “Коми Республикаса олӧмӧ пӧртысь власьт системаын органъясын проектнӧй уджӧн веськӧдлан система йылысь положение вынсьӧдӧм йылысь” Коми Республикаса Веськӧдлан котырлӧн 2017 во ода-кора тӧлысь 12 лунся 255 №-а шуӧм серти (водзӧ – ПУВС йылысь положение).

1.3. Ӧтувъя удж йылысь тайӧ положениеын вӧдитчан кывввежӧртасъясӧн вӧдитчӧны ПУВС йылысь положениеын урчитӧм вежӧртасъясын.

1.4. Коми Республикаын проектнӧй уджӧ пырӧдчысьясӧн, кодъяслысь ӧтувъя уджсӧ ладмӧдӧны тайӧ Положениеӧн (водзӧ – ӧтувъя уджӧ пырӧдчысьяс), лоӧны:

а) дінмуса проектнӧй офис;

б) ведомствоса координационнӧй орган;

в) ведомствоса проектнӧй офис;

г) проектнӧй комитет (верктуя проектъяс серти);

д) проектлӧн (проектъяс уджтаслӧн) команда;

е) проект чукӧрлӧн команда.

1.5. Ӧтувъя уджӧ пырӧдчысьяслӧн окталуна ведомствокостса йитӧд кутігӧн шӧр могъяс – бур ногӧн да ас кадӧ лӧсьӧдны да збыльмӧдны:

а) верктуя проектъяс (проектъяслысь уджтасъяс);

б) ведомствоса проектъяс (проектъяслысь уджтасъяс);

в) проект чукӧръяс.

1.6. Тайӧ Положениеса 1.5 пунктын индӧм шӧр могъяс шедӧдӧм вылӧ ӧтувъя уджӧ пырӧдчысьяс вӧдитчӧны быдпӧлӧс позяна йитчанторъясӧн: телефон йитӧдӧн, документъясӧн электроннӧя вежласян системаӧн, корпоративнӧй пошта системаӧн, ӧтувъя сӧвещаниеясӧн, заседаниеясӧн да мукӧд пӧлӧс йитчанторйӧн, а сідзжӧ проектъясӧн веськӧдлан юӧртан системаӧн (Коми Республикаын проектъясӧн веськӧдлан канму юӧртан система йылысь положение серти, кутшӧмӧс вынсьӧдӧ Коми Республикаса Веськӧдлан котыр).

1.7. Ӧтув уджӧ пырӧдчысьяс ӧтвыв лӧсьӧдӧны да сӧгласуйтӧны проектъяс (проектъяслӧн уджтасъяс), проектъяслӧн чукӧръяс серти веськӧдлан документъяс, индӧны сӧвещаниеяс, артмӧдӧны проектъяс (проектъяслысь уджтасъяс), проектъяслысь чукӧр збыльмӧдӧм йылысь отчётъяс, проектъяс (проектъяслӧн уджтасъяс) серти итоговӧй отчётъяс, проект чукӧрлӧн торъя мога петкӧдлас лыддьӧг шедӧдӧм йылысь кывкӧртӧдъяс.

1.8. Ӧтув уджӧ став пырӧдчысь нуӧдӧ проектнӧй уджсӧ проектнӧй уджлы технология боксянь отсалан инструментӧн – проектъясӧн веськӧдлан юӧртан системаӧн (водзӧ – ПВЮС) вӧдитчӧмӧн.

1.9. Ӧтув уджӧ пырӧдчысьяс сетӧны дінмуса проектнӧй офисӧ, Коми Республикаӧс стратегическӧя сӧвмӧдӧм да верктуя проектъяс серти сӧветӧ (водзӧ – Сӧвет), Сӧветса президиумӧ проектъяс (проектъяслӧн уджтасъяс), проектъяслӧн чукӧръяс серти колана юӧр, проектъяс (проектъяслысь уджтасъяс), проектъяслысь чукӧръяс збыльмӧдӧм йылысь отчётъяс сэтшӧм тшӧкыдлунӧн, кыдзи индӧ проектлӧн (проектъяс уджтаслӧн) профиль ПУВС йылысь положение серти, сы лыдын индӧм юӧр ПВЮС-ӧ меститӧмӧн.
2. Дінмуса проектнӧй офис
2.1. Дінмуса проектнӧй офис лӧсьӧдан пӧрадок

Дінмуса проектнӧй офиссӧ лӧсьӧдӧны Коми Республикаса олӧмӧ пӧртысь власьт системаын органса уджалысьяс лыдысь, коді кывкутӧ Коми Республикаса олӧмӧ пӧртысь власьт системаын органъясын проектнӧй удж котыртӧмысь, ведомствокостса ӧтувъя уджсӧ котыртӧмысь да Коми Республикаса олӧмӧ пӧртысь власьт системаын органъяслысь удж ӧтув координируйтӧмысь Коми Республикаын проектъяс (проектъяслысь уджтасъяс) збыльмӧдігӧн Коми Республикаын проектнӧй уджӧн веськӧдлан системаӧс ладмӧдӧм могысь примитан инӧда актъяс серти (водзӧ – уполномочитӧм орган).
2.2. Дінмуса проектнӧй офисӧ пырысьяс

2.2.1. Дінмуса проектнӧй офисӧ пырысьясӧс вынсьӧдӧны уполномочитӧм органлӧн инӧда актӧн.

Дінмуса проектнӧй офисӧ пырӧны:

а) дінмуса проектнӧй офисӧн юрнуӧдысь;

б) дінмуса проектнӧй офисӧн юрнуӧдысьӧс вежысь (ковмас кӧ);

в) дінмуса проектнӧй офисын уджалысьяс.

2.2.2. Дінмуса проектнӧй офисӧн юрнуӧдысьӧн лоӧ уполномочитӧм органӧн юрнуӧдысь.

2.2.3. Дінмуса проектнӧй офисӧн юрнуӧдысь:

а) веськӧдлӧ дінмуса проектнӧй офисӧн да котыртӧ сылысь уджсӧ, медым олӧмӧ пӧртны уджъяссӧ да могъяссӧ, кутшӧмъясӧс сетӧма дінмуса проектнӧй офислы;

б) пырӧдчӧ Коми Республикаын проектнӧй уджӧн веськӧдлан недыр кадся да пыр уджалан органъяслӧн уджӧ юалӧмъяс серти, мыйяс лоӧны дінмуса проектнӧй офислӧн уджмогъясӧн;

в) котыртӧ верктуя проектъяс (проектъяслысь уджтасъяс), проектъяслысь чукӧръяс, кытчӧ пырӧны Коми Республикаса верктуя проектъяс (проектъяслӧн уджтасъяс), збыльмӧдӧм серти мониторинг, контроль да координируйтан удж;

г) котыртӧ Коми Республикаын проектъяс (проектъяслысь уджтасъяс) да проектъяслысь чукӧръяс збыльмӧдӧм могысь ведомствокостса ӧтувъя уджсӧ;

д) координируйтӧ дінмуса проектнӧй офисын уджалысьяслысь Коми Республикаын проектнӧй уджӧ мукӧд пырӧдчыськӧд ӧтувъя уджсӧ проектъяс (проектъяслысь уджтасъяс), проектъяслысь чукӧръяс лӧсьӧдӧмкӧд да наӧн веськӧдлӧмкӧд йитчӧм юалӧмъяс серти.

2.2.4. Дінмуса проектнӧй офисын уджалысьяс збыльмӧдӧны могъяс, кутшӧмъясӧс сетӧма дінмуса проектнӧй офислы тайӧ Положение да  дінмуса проектнӧй офисӧн юрнуӧдысьлӧн тшӧктӧмъяс серти Коми Республикаын проектъяс (проектъяслысь уджтасъяс) да проектъяслысь чукӧръяс збыльмӧдігӧн.
2.3. Дінмуса проектнӧй офислӧн уджъяс

Дінмуса проектнӧй офис збыльмӧдӧ татшӧм уджъяссӧ:

а) котыртӧ Коми Республикаын проектнӧй уджӧн веськӧдлан система пыртӧмсӧ да сӧвмӧдӧмсӧ;

б) дасьтӧ Коми Республикаын проектнӧй уджӧн веськӧдлан юкӧнын  нормативнӧй инӧд боксянь ладмӧдӧм серти вӧзйӧмъяс;

в) ӧтув координируйтӧ верктуя проектъяс (проектъяслысь уджтасъяс) да проектъяслысь чукӧръяс збыльмӧдӧмсӧ;

г) лӧсьӧдӧ да вынсьӧдӧ проектъяс (проектъяслӧн уджтасъяс), проектъяслӧн чукӧръяс серти веськӧдлан документ формаяс;

д) лӧсьӧдӧ да вынсьӧдӧ методика боксянь вӧзйӧмъяс, кутшӧмъяс ладмӧдӧны Коми Республикаын проектнӧй уджӧн веськӧдлан системасӧ;

котыртӧм да методика боксянь отсалӧ нуӧдны Коми Республикаын проектнӧй удж;

е) координируйтӧ проектнӧй уджӧн веськӧдлӧмсӧ да видзӧдӧ сы бӧрся;

ж) видлалӧ да донъялӧ верктуя проектъяс (проектъяслӧн уджтасъяс), проектъяслӧн чукӧръяс серти веськӧдлан документъяссӧ, лӧсялӧны-ӧ найӧ Коми Республикаын проектнӧй уджӧн веськӧдлан методологиялы, а сідзжӧ найӧс сӧгласуйтӧ;

з) вынсьӧдӧ верктуя проектлысь (проектъяс уджтаслысь) веськӧдлан профильсӧ, кутшӧмӧс верктуя проект (проектъяслӧн уджтас) серти вӧзйӧм лӧсьӧдігӧн вӧзйӧ проект вӧзйысь;

и) сӧгласуйтӧ проектлӧн лоны вермана функциональнӧй заказчиклысь кандидатурасӧ, кутшӧмӧс урчитӧма верктуя проект (проектъяс уджтас) серти проект вӧзйысьлӧн вӧзйӧмын;

к) проект чукӧрӧн юрнуӧдысьӧ кандидаткӧд ӧтвыв лӧсьӧдӧ проект чукӧрлысь, мый пытшкын збыльмӧдӧны верктуя проектъяссӧ, паспортсӧ;

л) видлалӧ да донъялӧ проектъяслӧн лыддьӧг серти вӧзйӧмъяссӧ, медым пыртны найӧс проект чукӧрӧ, мый пытшкын збыльмӧдӧны верктуя проектъяссӧ;

м) котыртӧм боксянь да документъясӧн могмӧдӧ Сӧветлысь, Сӧветса президиумлысь да проектнӧй комитетъяслысь верктуя проектъяс збыльмӧдан уджсӧ;

н) индӧ Россия Федерацияӧс да Коми Республикаӧс стратегическӧя сӧвмӧдан медшӧр нырвизьяс (водзӧ – медшӧр нырвизьяс) збыльмӧдӧм серти проектнӧй комитетъясӧ пырысьясӧс да вынсьӧдӧ найӧс уполномочитӧм органлӧн инӧда актъясӧн;

о) пырӧдчӧ Коми Республикаын проектнӧй уджӧн недыр кадся да пыр веськӧдлан органъяслӧн (ведомствоса проектнӧй офисъяслӧн (сӧгласуйтӧмӧн), ведомствоса координационнӧй органъяслӧн (сӧгласуйтӧмӧн) да проектнӧй комитетъяслӧн) уджӧ юалӧмъяс серти, мыйяс пырӧны дінмуса проектнӧй офислӧн уджмогъясӧ;

п) котыртӧ, координируйтӧ ПВЮС-ын проектнӧй удж нуӧдӧмсӧ да видзӧдӧ сы бӧрся;

р) функциональнӧя администрируйтӧ да урчитӧ ПВЮС-ӧн вӧдитчысьяслысь юӧрӧн йитчан пӧрадоксӧ;

с) вӧчӧ верктуя проектъяс (проектъяслысь уджтасъяс) збыльмӧдӧм серти мониторинг да видзӧдӧ верктуя проектъяс (проектъяслӧн уджтасъяс) серти уджъяс збыльмӧдан ногтуй бӧрся верктуя проектъяс збыльмӧдӧм йылысь отчётъяс подув вылын;

т) лӧсьӧдӧ вӧзйӧмъяс да координируйтӧ мероприятиеяс, медым велӧдны ӧтувъя уджӧ пырӧдчысьясӧс проектъясӧн веськӧдлан подувъясӧ да ПВЮС-ын уджалан практикаӧ;

у) координируйтӧ проектъясӧн веськӧдлан юкӧнын ӧтувъя уджӧ пырӧдчысьяслысь опыт чӧжан да профессиональнӧй компетенцияяс сӧвмӧдан удж;

ф) лӧсьӧдӧ да вынсьӧдӧ ӧтувъя уджӧ пырӧдчысьяслысь компетенция сикас;

х) быд во нуӧдӧ “Вося медбур проект” республиканскӧй конкурс.
2.4. Дінмуса проектнӧй офислӧн уджмогъяс

Дінмуса проектнӧй офислӧн эмӧсь татшӧм уджмогъяс:

а) корны ӧтувъя уджӧ пырӧдчысьяслысь материалъяс, мыйяс колӧны дінмуса проектнӧй офислы ассьыс уджъяссӧ збыльмӧдӧм вылӧ, юалӧмъяс серти, мыйяс тайӧ Положение да проектнӧй удж ладмӧдысь мукӧд инӧда акт серти пырӧны дінмуса проектнӧй офислӧн компетенцияӧ;

б) видлавны юӧр да документъяс, мыйяс колӧны дінмуса проектнӧй офислы, медым збыльмӧдны ассьыс уджъяссӧ, кутшӧмъяс воисны ӧтувъя уджӧ пырӧдчысьяссянь юалӧмъяс серти, мыйяс пырӧны дінмуса проектнӧй офислӧн компетенцияӧ;

в) мӧдӧдны верктуя проектъяс (проектъяслӧн уджтасъяс) серти вӧзйӧм отраслевӧй экспертиза вылӧ Коми Республикаса олӧмӧ пӧртысь власьт системаын лӧсялана органӧ;

г) висьтавны торъя видзӧдлас да вӧзйыны видлавны лӧсялана юалӧмсӧ Сӧветса президиумлы сэк, кор абу сӧглас ведомствоса координационнӧй органлӧн помшуӧмӧн, а сідзжӧ эмӧсь кӧ ӧтувъя уджӧ пырӧдчысьяслӧн верктуя проектъяс (проектъяслӧн уджтасъяс) серти ладмӧдтӧм паныд видзӧдласъяс;

д) котыртны проектъяс (проектъяслысь уджтасъяс) да проектъяслысь чукӧръяс збыльмӧдӧм серти ведомствокостса ӧтувъя уджсӧ;

е) анализируйтны проектъясӧ (проектъяслӧн уджтасъясӧ), проектъяслӧн чукӧръясӧ пырӧдчысьясӧн ПВЮС-ӧ сетӧм проектъяс збыльмӧдӧм йылысь юӧр, кор колӧ, вӧзйыны видлавны лӧсялана юалӧмъяссӧ ведомствоса координационнӧй органлӧн, проектнӧй комитетлӧн либӧ Сӧветса президиумлӧн заседаниеяс дырйи проектӧн веськӧдлан профиль вылӧ видзӧдӧмӧн;

ж) видзӧдны проектъяс (проектъяслӧн уджтасъяс), проект чукӧръяс серти веськӧдлан документъяссӧ ас кадӧ оформитан удж бӧрся;

з) лӧсьӧдны ӧтувъя уджӧ пырӧдчысьясӧс, кодъясӧс кыскӧма пырӧдчыны проектъяс (проектъяслысь уджтасъяс) збыльмӧдӧмӧ, ышӧдӧм да стимулируйтӧм серти Коми Республикаса олӧмӧ пӧртысь власьт системаын органъясӧн веськӧдлысьяслы вӧзйӧмъяс;

и) лӧсьӧдны ӧтувъя уджӧ пырӧдчысьяслы проектъяс (проектъяслӧн уджтасъяс), проект чукӧръяс серти тшӧктӧмъяс артмӧдӧм серти вӧзйӧмъяс;

к) нуӧдны Коми Республикаса олӧмӧ пӧртысь власьт системаын колана органъяскӧд ӧттшӧтш верктуя проектъяс (проектъяслӧн уджтасъяс), проект чукӧръяс серти донъялан да на бӧрся мукӧд видзӧдан мероприятие, а сідзжӧ лӧсьӧдны рекомендацияяс да вӧзйӧмъяс проектъяс (проектъяслысь уджтасъяс) збыльмӧдігӧн артмӧм мытшӧдъяс да рискъяс бырӧдӧм серти да проектъясын (проектъяслӧн уджтасъясын) вежсьӧмъясӧн веськӧдлӧм серти;

л) нуӧдны Коми Республикаын проектнӧй уджӧн веськӧдлан системаӧс пыртӧм да сылӧн уджалӧм серти мониторинг, сы лыдын ведомствоса проектнӧй офисъяслӧн удж серти петкӧдласъяс шедӧдӧм;

м) лӧсьӧдны ӧтувъя уджӧ пырӧдчысьяслысь компетенция сикасъяссӧ, координируйтны ӧтувъя уджӧ пырӧдчысьяслысь компетенция сӧвмӧдӧм серти мероприятиеяс;

н) артмӧдны Коми Республикаын проектнӧй уджӧн веськӧдлан системаӧс сӧвмӧдан сӧветлы вӧзйӧмъяс.
3.  Ведомствоса координационнӧй орган
3.1. Ведомствоса координационнӧй орган артмӧдан пӧрадок

3.1.1. Ведомствоса координационнӧй органсӧ лӧсьӧдӧны Коми Республикаса олӧмӧ пӧртысь власьт системалӧн органса юрнуӧдысьлӧн, коді кывкутӧ Коми Республикаын канмусянь веськӧдлан лӧсялана юкӧнын проектнӧй удж котыртӧмысь, помшуӧмӧн (водзӧ – кывкутысь орган).

3.1.2. Кывкутысь органса юрнуӧдысьлӧн помшуӧм серти ведомствоса координационнӧй органлысь уджмогъяссӧ вермӧ збыльмӧдны ведомствоса проектнӧй офис, мыйлӧн тэчасын лӧсьӧдӧма ведомствоса проектнӧй офиссӧ.

3.1.3. Ведомствоса координационнӧй органсӧ лӧсьӧдӧны кывкутысь органса юрнуӧдысьяс да уджалысьяс лыдысь, учреждениеясса веськӧдлысьяс да уджалысьяс лыдысь, кодъяс серти кывкутысь орган збыльмӧдӧ учредитысьлысь уджъяссӧ да уджмогъяссӧ (сӧгласуйтӧмӧн), дінму проектнӧй офисса уджалысьяс лыдысь (сӧгласуйтӧмӧн).
3.2. Ведомствоса координационнӧй органӧ пырысьяс

3.2.1. Ведомствоса координационнӧй органӧ пырысьясӧс вынсьӧдӧны кывкутысь органлӧн инӧда актӧн.

3.2.2. Ведомствоса координационнӧй органӧ пырӧны:

а) ведомствоса координационнӧй органӧн веськӧдлысь;

б) ведомствоса координационнӧй органӧн веськӧдлысьӧс вежысь (ковмас кӧ);

в) ведомствоса координационнӧй органӧ пырысьяс.

3.2.3. Кывкутысь органса юрнуӧдысь да уджалысьяс, кодъяс пырӧны ведомствоса координационнӧй органӧ, ассьыныс уджсӧ збыльмӧдӧны асьныс да оз вермыны сетны ассьыныс уджмогъяссӧ мукӧд йӧзлы.
3.3. Ведомствоса координационнӧй органлӧн уджъяс

Ведомствоса координационнӧй орган збыльмӧдӧ татшӧм уджъяссӧ ведомствоса проектъяс (проектъяслӧн уджтасъяс) да проект чукӧръяс серти, кутшӧмъясӧс збыльмӧдӧны Коми Республикаса канмусянь веськӧдлан лӧсялана юкӧнын, а сідзжӧ ведомствоса проектъяс  (проектъяслӧн уджтасъяс) да проект чукӧръяс серти, кутшӧмъясӧс збыльмӧдӧ Коми Республикаса олӧмӧ пӧртысь власьт системаын мукӧд орган, кытчӧ пырӧдчӧ кывкутысь орган, (водзӧ – збыльмӧдан проектъяс (проектъяслӧн уджтасъяс), проект чукӧръяс), сэні, кӧні тайӧ инмӧ:

а) координируйтӧ ведомствоса проектъясӧн (проектъяслӧн уджтасъясӧн) да проект чукӧръясӧн веськӧдлӧмсӧ да видзӧдӧ сы бӧрся;

б) ведомствоса проектъяс (проектъяслӧн уджтасъяс) серти вӧзйӧмъяс лӧсьӧдігӧн вынсьӧдӧ вӧзйысьясӧн вӧзйӧм ведомствоса проектъяслысь (проектъяслӧн уджтасъяслысь) веськӧдлан профильсӧ;

в) вынсьӧдӧ ведомствоса проект чукӧръясӧ пыртан проектъяслысь лыддьӧг, кутшӧмъясӧс лӧсьӧдӧны Коми Республикаса канмусянь веськӧдлан лӧсялана юкӧнын, да налысь торъя мога петкӧдласъяс лыддьӧг;

г) видзӧдӧ торъя мога петкӧдлас лыддьӧг шедӧдӧм бӧрся да донъялӧ ведомствоса проектъясӧн (проектъяслӧн уджтасъясӧн) веськӧдлан ногтуй;

д) урчитӧ ведомствоса проект чукӧръяс, кутшӧмъясӧс лӧсьӧдӧны Коми Республикаса канмусянь веськӧдлан лӧсялана юкӧнын, лӧсьӧдӧм вылӧ параметръяс да верктуйяс;

е) вынсьӧдӧ ведомствоса проект чукӧръясӧн, кутшӧмъясӧс лӧсьӧдӧны Коми Республикаса канмусянь веськӧдлан лӧсялана юкӧнын,  юрнуӧдысьяслысь кандидатураяссӧ;

ж) индӧ ведомствоса проектъяслысь (проектъяслӧн уджтасъяслысь), кутшӧмъясӧс лӧсьӧдӧны Коми Республикаса канмусянь веськӧдлан лӧсялана юкӧнын, кураторъяссӧ;

з) вынсьӧдӧ ведомствоса проектъяс (проектъяслӧн уджтасъяс) заводитӧмсӧ да примитӧ найӧс тупкӧм йылысь помшуӧм, ведомствоса проект чукӧръяс тупкӧм йылысь помшуӧм, ведомствоса проектъясӧ (проектъяслӧн уджтасъясӧ), проект чукӧръясӧ вежсьӧмъяс пыртны коланлун йылысь помшуӧм;

и) видлалӧ ведомствоса проектъяс (проектъяслысь уджтасъяс) збыльмӧдӧм серти мониторинглысь мыччӧдъяссӧ;

к) примитӧ помшуӧмъяс ведомствоса проектъяс (проектъяслысь уджтасъяс) збыльмӧдӧмкӧд йитчӧм рискъяс да мытшӧдъяс вылӧ реагируйтан мероприятиеяс серти, ведомствоса проектъяс (проектъяслысь уджтасъяс) збыльмӧдӧм серти мукӧд юалӧм серти, кутшӧмъясӧс сетӧма ведомствоса координационнӧй органлы видлалӧм вылӧ да мыйяс серти колӧ примитны веськӧдлан помшуӧмъяс;

л) вынсьӧдӧ проектъяс (проектъяслысь уджтасъяс) збыльмӧдӧм серти тӧдчана шӧракоста да итоговӧй бӧртасъяс;

м) координируйтӧ контроль серти мероприятиеяс да видлалӧ аслас заседаниеяс дырйи ведомствоса проектъяс (проектъяслысь уджтасъяс) збыльмӧдӧм йылысь юӧр;

н) видлалӧ да вынсьӧдӧ ведомствоса проектнӧй офислӧн удж йылысь отчётъяс;

о) видзӧдӧ сы бӧрся, медым ведомствоса проектъяс (проектъяслӧн уджтасъяс), кутшӧмъясӧс збыльмӧдӧны да кӧсйӧны збыльмӧдны кывкутысь органлӧн канмусянь веськӧдлан юкӧнын, петкӧдчисны Коми Республикаса лӧсялана канму уджтасын сійӧс артмӧдысь элементъясӧн;

п) вынсьӧдӧ ведомствоса проект чукӧрлысь паспорт ведомствоса проект чукӧрса проектъяс реестрӧн.
3.4. Ведомствоса координационнӧй органлӧн уджмогъяс

Ведомствоса координационнӧй органлӧн эмӧсь збыльмӧдан проектъяс (проектъяслӧн уджтасъяс), проект чукӧръяс серти татшӧм уджмогъяс:

а) корны ӧтувъя уджӧ пырӧдчысьяссянь ведомствоса координационнӧй органлы ассьыс уджмогъяс збыльмӧдӧм вылӧ колана материалъяс юалӧмъяс серти, мыйяс тайӧ Положение да проектнӧй удж ладмӧдан мукӧд инӧда акт серти пырӧны ведомствоса координационнӧй органлӧн компетенцияӧ;

б) видлавны ведомствоса проектъяс (проектъяслӧн уджтасъяс) да проект чукӧръяс серти веськӧдлан документъяс;

в) нуӧдны ведомствоса проектъяс (проектъяслӧн уджтасъяс), проект чукӧръяс серти медшӧр петкӧдласъяс шедӧдӧм серти мониторинг;

г) видлавны кывкутысь органын, кодлӧн тэчасын артмӧдӧма ведомствоса лӧсялана координационнӧй орган, да учреждениеын, мый серти кывкутысь орган збыльмӧдӧ учредитысьлысь уджъяс да уджмогъяс, ведомствоса проектъясӧн (проектъяслӧн уджтасъясӧн) веськӧдлӧм серти юалӧмъяс;

д) видлавны ведомствоса проектъяс (проектъяслӧн уджтасъяс) серти (кыдзи планируйтӧм, сідзи и шедӧдӧм) бӧртасъяс да петкӧдласъяс, донъявны ведомствоса проектъяс (проектъяслысь уджтасъяс) водзӧ вылӧ збыльмӧдны коланлунсӧ;

е) корны проектнӧй уджӧ мукӧд пырӧдчысьӧс сы могысь, медым видлавны ведомствоса координационнӧй органлӧн заседаниеяс дырйи ведомствоса проектъяс (проектъяслысь уджтасъяс), проект чукӧръяс збыльмӧдӧм серти юалӧмъяс.
3.5. Ведомствоса координационнӧй органлысь удж
котыртан пӧрадок

3.5.1. Ӧта-мӧдкӧд окталуна йитӧдъяс збыльмӧдӧм, юалӧмъяс ӧдйӧ решитӧм, рискъяс да мытшӧдъяс серти, мыйяс артмӧны проектъяс (проектъяслысь уджтасъяс), проект чукӧръяс збыльмӧдігӧн, веськӧдлан помшуӧмъяс примитӧм могысь, ведомствоса координационнӧй органӧ пырысьяс нуӧдӧны заседаниеяс.

3.5.2. Заседаниесӧ лыддьӧны тыр вынаӧн, эм кӧ сы вылын ведомствоса координационнӧй органӧ пырысьяс лыдысь джынсьыс унджыкыс.

Заседаниесӧ нуӧдӧ ведомствоса координационнӧй органӧн веськӧдлысь либӧ сійӧс вежысь (сэк, кор веськӧдлысьыс абу, веськӧдлыськӧд сӧгласуйтӧмӧн).

3.5.3. Ведомствоса координационнӧй органлысь помшуӧмсӧ лыддьӧны примитӧмаӧн, гӧлӧсуйтіс кӧ сы вӧсна ведомствоса координационнӧй органӧ став пырысь лыдысь, кодъяс вӧліны заседание вылын, кык коймӧд пайысь эз этшаджык. Помшуӧмсӧ оформитӧны заседаниеса сёрнигижӧдӧн.

3.5.4. Сэк, кор ведомствоса координационнӧй органӧ пырысьяслӧн, кодъяс воисны заседание вылӧ, гӧлӧс лыдыс ӧткодь, заседаниеса веськӧдлысьлӧн гӧлӧсыс лоӧ медвынаӧн.

3.5.5. Заседание нуӧдан лунсянь 5 уджалан лун чӧжӧн заседаниеса веськӧдлысь кырымалӧ заседаниелысь сёрнигижӧдсӧ да сійӧ жӧ кадколастӧ мӧдӧдӧ сійӧс ведомствоса координационнӧй органӧ став пырысьлы да мукӧд колана йӧзлы сёрнигижӧдӧн урчитӧм кадколастъясӧ олӧмӧ пӧртӧмсӧ котыртӧм могысь.
4. Ведомствоса проектнӧй офис
4.1. Ведомствоса проектнӧй офис артмӧдан пӧрадок

4.1.1. Ведомствоса проектнӧй офиссӧ лӧсьӧдӧны кывкутысь органса юрнуӧдысьлӧн помшуӧмӧн.

4.1.2. Ведомствоса проектнӧй офиссӧ артмӧдӧны кывкутысь органын уджалысьяс, учреждениеясын уджалысьяс лыдысь, кутшӧмъяс серти кывкутысь орган збыльмӧдӧ учредитысьлысь уджъяс да уджмогъяс.
4.2. Ведомствоса проектнӧй офисӧ пырысьяс

4.2.1. Ведомствоса проектнӧй офисӧ пырысьясӧс вынсьӧдӧны кывкутысь органлӧн инӧда актӧн.

4.2.2. Ведомствоса проектнӧй офисӧ пырӧны:

а) ведомствоса проектнӧй офисӧн юрнуӧдысь;

б) ведомствоса проектнӧй офисӧн юрнуӧдысьӧс вежысь (кор колӧ);

в) ведомстволӧн проектнӧй офисса администратор (кор колӧ);

г) ведомствоса проектнӧй офисын уджалысьяс.

4.2.3. Ведомствоса проектнӧй офисӧн юрнуӧдысьӧн лоӧ кывкутысь органса юрнуӧдысь либӧ юрнуӧдысьӧс вежысь.
4.3. Ведомствоса проектнӧй офислӧн уджъяс

Ведомствоса проектнӧй офис збыльмӧдӧ збыльмӧдан проектъяс (проектъяслӧн уджтасъяс), проект чукӧръяс серти татшӧм уджъяс:

а) бур ногӧн да ас кадӧ збыльмӧдӧ ведомствоса проектъяс (проектъяслысь уджтасъяс), проект чукӧръяс;

б) могмӧдӧ Коми Республикаса канмусянь веськӧдлан лӧсялана юкӧнын проектнӧй уджлы котыртӧм да методика боксянь отсӧгсӧ да сійӧс сӧвмӧдӧмсӧ;

в) лӧсьӧдӧ да вынсьӧдӧ методика вӧзйӧмъяссӧ, кутшӧмъяс ладмӧдӧны Коми Республикаса канмусянь веськӧдлан лӧсялана юкӧнын проектъясӧн веськӧдлан отраслевӧй аслыспӧлӧслунъяссӧ, да могмӧдӧ Коми Республикаса канмусянь веськӧдлан лӧсялана юкӧнын проектнӧй уджлы методика боксянь отсӧгсӧ;

г) пырӧдчӧ Коми Республикаын проектнӧй уджӧн недыр да пыр кадся веськӧдлан органъяслӧн уджӧ (сӧгласуйтӧмӧн) ведомствоса проектнӧй офислы сетӧм уджмогъясӧ пырысь юалӧмъяс серти;

д) дасьтӧ кывкутысь органын, кодлӧн тэчасын артмӧдӧма ведомствоса проектнӧй офис, да учреждениеясын, кодъяс серти кывкутысь орган збыльмӧдӧ учредитысьлысь уджъяс да уджмогъяс, кодъяс лоӧны проектъяс (проектъяслӧн уджтасъяс) серти мероприятиеясӧ пырӧдчысьясӧн, сы лыдын найӧс олӧмӧ пӧртысьясӧн, уджалысьясӧн ведомствоса проектъяс (проектъяслысь уджтасъяс), проект чукӧръяс збыльмӧдӧм йылысь отчётъяс;

е) проектъяс (проектъяслысь уджтасъяс), проект чукӧръяс збыльмӧдӧм йылысь отчётъяс подув вылын нуӧдӧ ведомствоса проектъяс (проектъяслысь уджтасъяс), проект чукӧръяс збыльмӧдӧм серти мониторинг;

ж) видлалӧ да донъялӧ ведомствоса проектъяс (проектъяслӧн уджтасъяс), проект чукӧръяс серти веськӧдлан документъяссӧ;

з) сетӧ дінмуса проектнӧй офислы проектнӧй комитетъясӧ пырысьяс серти, верктуя проектъяс (проектъяслӧн уджтасъяс) серти вӧзйӧмъяссӧ, кытчӧ пырӧдчысьясӧн лоӧ кывкутысь орган, кодлӧн тэчасын артмӧдӧма ведомствоса проектнӧй орган;

и) нуӧдӧ ведомствоса проектъяс (проектъяслысь уджтасъяс), проект чукӧръяс збыльмӧдӧм серти мониторинг да донъялӧм серти мероприятиеяс;

к) анализируйтӧ да донъялӧ ведомствоса проектъяс (проектъяслысь уджтасъяс), проект чукӧръяс збыльмӧдан рискъяс да мытшӧдъяс, лӧсьӧдӧ найӧс чинтӧм серти мероприятиеяс;

л) котыртӧм боксянь да документъясӧн могмӧдӧ лӧсялана кывкутысь органлӧн, кодлӧн тэчасын артмӧдӧма ведомствоса проектнӧй офис, ведомствоса координационнӧй органлысь уджсӧ;

м) видзӧдӧ ведомствоса проектъяс (проектъяслӧн уджтасъяс), проект чукӧръяс серти ПВЮС-ӧ колана тӧдмӧгъяс кывкутысь органса, кодлӧн тэчасын артмӧдӧма ведомствоса проектнӧй офис, да учреждениеясса, кодъяс серти кывкутысь орган збыльмӧдӧ учредитысьлысь уджъяс да уджмогъяс, уджалысьясӧн, кодъяс лоӧны проектӧ пырысьясӧн, сы лыдын ведомствоса проектъяс (проектъяслӧн уджтасъяс) серти мероприятиеяссӧ олӧмӧ пӧртысьясӧн, пыртан да найӧс сэні лӧсьӧдан удж бӧрся;

н) ведомствоса проект чукӧръясӧн юрнуӧдысьясӧ кандидатъяскӧд ӧтвыв лӧсьӧдӧ ведомствоса проект чукӧръяслысь паспортъяс;

о) видлалӧ да донъялӧ проект лыддьӧг серти вӧзйӧмъяс, медым пыртны найӧс проект чукӧръясӧ, кутшӧмъясӧс лӧсьӧдӧны Коми Республикаса канмусянь веськӧдлан лӧсялана юкӧнын;

п) ведомствоса проектнӧй офислӧн полномочиеяс серти отсалӧ ведомствоса координационнӧй органъясӧ пырысьяслы;

р) лӧсьӧдӧ ведомствоса проектъяс (проектъяслысь уджтасъяс), проект чукӧръяс збыльмӧдӧм серти аналитическӧй материалъяс, дасьтӧ ведомствоса проект чукӧръяслысь торъя мога петкӧдлас шедӧдӧм йылысь кывкӧртӧдъяс;

с) котыртӧ да босьтӧ контроль улӧ ведомствоса проектъяс (проектъяслӧн уджтасъяс), проект чукӧръяс серти отчётносьт да збыльмӧдан мунанног да ногтуй видлалан-донъялан бӧртасъяс дінму проектнӧй офисӧ мӧдӧдӧмсӧ;

т) координируйтӧ кывкутысь органса, кодлӧн тэчасын артмӧдӧма ведомствоса проектнӧй офис, да учреждениеясса, кутшӧмъяс серти кывкутысь орган збыльмӧдӧ учредитысьлысь уджъяс да уджмогъяс, уджалысьяслысь, кодъяс лоӧны проектӧ пырысьясӧн, сы лыдын ведомствоса проектъяс (проектъяслӧн уджтасъяс) серти ведомствоса проектъясӧн (проектъяслӧн уджтасъясӧн), проект чукӧръясӧн веськӧдлан юкӧнын мероприятиеяссӧ олӧмӧ пӧртысьясӧн, опыт чӧжӧм да уджсикасын компетенцияяс сӧвмӧдӧм серти уджсӧ;

у) нуӧдӧ ӧтувъя уджӧ пырысьяслысь учёт: кывкутысь органса, кодлӧн тэчасын артмӧдӧма ведомствоса проектнӧй офис, да учреждениеясса, кутшӧмъяс серти кывкутысь орган збыльмӧдӧ учредитысьлысь уджъяс да уджмогъяс, уджалысьяслысь, кодъяс лоӧны проектӧ пырысьясӧн, сы лыдын ведомствоса проектъяс (проектъяслӧн уджтасъяс) серти мероприятиеяссӧ олӧмӧ пӧртысьясӧн;

ф) лӧсьӧдӧ да нуӧдӧ кывкутысь органса, кодлӧн тэчасын артмӧдӧма ведомствоса проектнӧй офис, да учреждениеясса, кутшӧмъяс серти кывкутысь орган збыльмӧдӧ учредитысьлысь уджъяс да уджмогъяс, уджалысьясӧс, кодъяс лоӧны проектӧ пырысьясӧн, сы лыдын ведомствоса проектъяс (проектъяслӧн уджтасъяс) серти мероприятиеяссӧ олӧмӧ пӧртысьясӧн, ышӧдӧм да стимулируйтӧм серти мероприятиеяс;

х) петкӧдлӧ ведомствоса проектъяссӧ (проектъяслысь уджтасъяссӧ) Коми Республикаса лӧсялана канму уджтасын сійӧс артмӧдысь элементъясӧн.
4.4. Ведомствоса проектнӧй офислӧн  уджмогъяс

Ведомствоса проектнӧй офислӧн эмӧсь збыльмӧдан проектъяс (проектъяслӧн уджтасъяс), проект чукӧръяс серти татшӧм уджмогъяс:

а) корны ӧтувъя уджӧ пырысьяслысь ведомствоса проектнӧй офислы ассьыс уджмогъяс збыльмӧдӧм вылӧ колана материалъяс юалӧмъяс серти, кутшӧмъяс тайӧ Положение да проектнӧй уджсӧ ладмӧдысь мукӧд инӧда акт серти пырӧны ведомствоса проектнӧй офислӧн компетенцияӧ;

б) видлавны проектъяс (проектъяслӧн уджтасъяс) да проект чукӧръяс серти веськӧдлан документъяс, кутшӧмъясӧс лӧсьӧдӧны Коми Республикаса канмусянь веськӧдлан лӧсялана юкӧнын;

в) нуӧдны ведомствоса проектъяс (проектъяслӧн уджтасъяс), проект чукӧръяс серти медшӧр петкӧдласъяс шедӧдӧм серти мониторинг;

г) видлавны ведомствоса проектъясӧн (проектъяслӧн уджтасъясӧн) веськӧдлӧм серти юалӧмъяс кывкутысь органын, кодлӧн тэчасын артмӧдӧма ведомствоса проектнӧй офис, да учреждениеясын, кутшӧмъяс серти кывкутысь орган збыльмӧдӧ учредитысьлысь уджъяс да уджмогъяс;

д) видлавны ведомствоса проектъяс серти (кыдзи планируйтӧм, сідзи и шедӧдӧм) бӧртасъяс да петкӧдласъяс, донъявны ведомствоса проектъяс (проектъяслысь уджтасъяс) водзӧ вылӧ збыльмӧдны коланлунсӧ;

е) корны сӧвещаниеяс вылӧ, кутшӧмъясӧс нуӧдӧ ведомствоса проектнӧй офис, проектнӧй уджӧ мукӧд пырӧдчысьӧс, медым видлавны ведомствоса проектъяс (проектъяслысь уджтасъяс), проект чукӧръяс збыльмӧдӧм серти юалӧмъяс;

ж) артмӧдны дінмуса проектнӧй офислы Коми Республикаын проектнӧй уджӧн веськӧдлан системаӧс (сы лыдын ПВЮС) пыртӧм да сӧвмӧдӧм серти вӧзйӧмъяс;

з) артмӧдны дінмуса проектнӧй офислы проектъясӧн веськӧдлӧмӧ велӧдӧм серти вӧзйӧмъяс да кывкутысь органын, кодлӧн тэчасын артмӧдӧма ведомствоса проектнӧй офис, да учреждениеясын, кутшӧмъяс серти кывкутысь орган збыльмӧдӧ учредитысьлысь уджмогъяссӧ да полномочиеяссӧ, уджалысьяс лыдысь велӧдӧмӧ кандидатъяслысь лыддьӧг;

и) артмӧдны да сетны проектъяс (проектъяслӧн уджтасъяс) серти вӧзйӧмъяс вӧзйысьяслы, проектъяслысь (проектъяслӧн уджтасъяслысь) паспортъяс,  проект чукӧръяслысь паспортъяс лӧсьӧдысьяслы вӧзйӧмъяс, мыйясӧс колӧ пыртны веськӧдлан документъясӧ, сэк, кор найӧ инмӧны кывкутысь органлӧн, кодлӧн тэчасын артмӧдӧма ведомствоса проектнӧй офис, канмусянь веськӧдлан лӧсялана юкӧнӧ;

к) вӧзйыны видлавны ведомствоса проектъяс (проектъяслысь уджтасъяс) збыльмӧдӧм серти юалӧмъяссӧ, кутшӧмъяс серти ведомствоса координируйтысь органлы, проектнӧй комитетлы, проектса (проектъяслӧн уджтасса) кураторлы либӧ юрнуӧдысьлы колӧ примитны помшуӧмъяс, тшӧтш и ӧтувъя заседаниеяс (сӧвещаниеяс) дырйи;

л) артмӧдны вӧзйӧмъяс проектӧн (проектъяслӧн уджтасӧн) юрнуӧдысьлы пыртны проектӧн (проектъяслӧн уджтасӧн) веськӧдлан командаӧ, проект чукӧрӧн юрнуӧдысьлы пыртны проект чукӧрӧн веськӧдлан командаӧ кывкутысь органын, кодлӧн тэчасын артмӧдӧма ведомствоса проектнӧй офис, да учреждениеясын, кутшӧмъяс серти кывкутысь орган збыльмӧдӧ учредитысьлысь уджъяс да уджмогъяс, уджалысьясӧс;

м) артмӧдны проектъясӧн (проектъяслӧн уджтасъясӧн) веськӧдлан командаясӧ, проект чукӧръясӧн веськӧдлан командаӧ, кытчӧ пырӧдчысьӧн лоӧ кывкутысь орган, пырӧдчысьясӧс ышӧдӧм да стимулируйтӧм серти вӧзйӧмъяс, сетны тайӧ вӧзйӧмъяссӧ видлалӧм вылӧ Коми Республикаын олӧмӧ пӧртысь власьт системаын органъясса юрнуӧдысьяслы да/либӧ дінму проектнӧй офисӧн юрнуӧдысьлы проектнӧй уджӧ пырӧдчысьясӧс ышӧдӧмсӧ ладмӧдысь инӧда актъяс серти.
4.5. Ведомствоса проектнӧй офислысь удж котыртан пӧрадок

4.5.1. Уджъяс да уджмогъяс збыльмӧдӧм могысь ведомствоса проектъяс (проектъяслысь уджтасъяс), проект чукӧръяс збыльмӧдігӧн ведомствоса проектнӧй офисын уджалысьяс вӧдитчӧны ӧтувъя уджӧ пырӧдчысьяс костын став йитчанногӧн да ведомствокостса окталунӧн ӧтувъя уджаланногӧн, сы лыдын сӧвещаниеяс котыртӧмӧн.

4.5.2. Ведомствоса проектнӧй офислысь сӧвещаниеяс нуӧдны вӧзйысьясӧн вермасны лоны ведомствоса проектнӧй офисын уджалысьяс, проектъяслӧн (проектъяс уджтасъяслӧн) администраторъяс да юрнуӧдысьяс, проектъяс чукӧръяслӧн администраторъяс да юрнуӧдысьяс, дінму проектнӧй офисын уджалысьяс.

4.5.3. Ведомствоса проектнӧй офислысь сӧвещаниеяс нуӧдӧ ведомствоса проектнӧй офисӧн юрнуӧдысь либӧ сійӧс вежысь (юрнуӧдыськӧд сӧгласуйтӧмӧн). Сӧвещание дырйи примитӧм помшуӧмъяс оформитӧны сӧвещаниелӧн сёрнигижӧдӧн.

4.5.4. Ведомствоса проектнӧй офисын уджалысьяс пырӧдчӧны сӧвещаниеясӧ асьныс. Сэк, кор ведомствоса проектнӧй офисын уджалысь сӧвещание вылын лоны оз вермы, сылӧн эм инӧд видлалана юалӧмъяс серти ассьыс видзӧдлассӧ сетны водзвыв гижӧмӧн.

4.5.5. Ведомствоса проектнӧй офисӧн юрнуӧдысь (сійӧс вежысь) урчитӧ сӧвещание нуӧданін да кад, сыӧ пырӧдчысьяслысь лыддьӧг да видлавны колана юалӧмъяс лыддьӧг.

4.5.6. Сэк, кор сӧвещание дырйи примитӧм помшуӧм инмӧ ведомствоса стӧча индӧм проектъяс (проектъяслысь уджтасъяс) збыльмӧдан юалӧмъясӧ, сӧвещаниелысь сёрнигижӧдсӧ сӧвещаниесӧ нуӧдан лунсянь 5 уджалан лун чӧжӧн мӧдӧдӧны проектъясӧ (проектъяслӧн уджтасъясӧ) лӧсялана пырӧдчысьяслы сёрнигижӧдлысь тшӧктӧмъяссӧ сёрнигижӧдӧн урчитӧм кадколастъясӧ олӧмӧ пӧртӧм вылӧ.
5. Проектнӧй комитет
5.1. Проектнӧй комитет артмӧдан пӧрадок

5.1.1. Проектнӧй комитетсӧ артмӧдӧны дінму проектнӧй офислӧн помшуӧмӧн недыр кадся ролевӧй тэчас пыдди верктуя проектъяс (проектъяслысь уджтасъяс) збыльмӧдӧм бӧрся ӧдйӧ вӧчан контроль, верктуя проектъяс (проектъяслӧн уджтасъяс) серти веськӧдлан документъяс сӧгласуйтӧм, верктуя проектъяс (проектъяслӧн уджтасъяс) серти помшуӧмъяс примитӧм могысь.

5.1.2. Проектнӧй комитетсӧ вермӧны артмӧдны верктуя нырвизьяс серти ӧти либӧ некымын верктуя проект (проектъяслысь уджтас) збыльмӧдӧм могысь.
5.2. Проектнӧй комитетӧ пырысьяс

5.2.1. Проектнӧй комитетӧ пыртӧны верктуя проектлысь (проектъяс уджтасъяслысь) кураторӧс, дінму проектнӧй офисӧс петкӧдлысьясӧс, кывкутысь органъясӧс петкӧдлысьясӧс, кодъяслы сетӧма инӧд верктуя проектъяс збыльмӧдігӧн примитны веськӧдлан помшуӧмъяс, верктуя проектъяс (проектъяслӧн уджтасъяс) серти функциональнӧй заказчикъясӧс да верктуя проектъясӧн (проектъяслӧн уджтасъясӧн) юрнуӧдысьясӧс.

5.2.2. Проектнӧй комитетӧ пырӧны:

а) проектнӧй комитетӧн юрнуӧдысь (верктуя проектлӧн (проектъяс уджтаслӧн) куратор);

б) проектнӧй комитетӧ пырысьяс.

5.2.3. Верктуя проектлӧн (проектъяс уджтаслӧн) кураторӧн лоӧ морт, кодӧс индӧ сӧветлӧн президиум, коді уджалӧ Коми Республикаса канму чинын Коми Республикаса олӧмӧ пӧртысь власьт системаын, Коми Республикаса олӧмӧ пӧртысь власьт системаын органса чина морт.

5.2.4. Верктуя проектлӧн (проектъяс уджтаслӧн) куратор:

а) индӧ верктуя проектлысь (проектъяс уджтаслысь) ӧтувъя збыльмӧданногъяс;

б) кывкутӧ сыысь, медым верктуя проект (проектъяс уджтас) вылӧ тырмисны сійӧс збыльмӧдӧм вылӧ колана ресурсъяс;

в) быд боксянь отсалӧ верктуя проектсӧ (проектъяслысь уджтассӧ) бура збыльмӧдны (сы лыдын верктуя проектӧ (проектъяслӧн уджтасӧ) веськыда пырӧдчӧмӧн);

г) видзӧдӧ верктуя проект (проектъяслысь уджтас) збыльмӧдӧм бӧрся;

д) котыртӧ удж, медым кадлы лӧсялӧмӧн видзны верктуя проект (проектъяс уджтас) серти ПВЮС-ын юӧрсӧ;

е) вынсьӧдӧ верктуя проектлысь (проектъяс уджтаслысь) паспорт да своднӧй план, верктуя проект (проектъяс уджтас) серти итоговӧй отчёт.

5.2.5. Проектнӧй комитетӧ пырысьяс:

а) збыльмӧдӧны верктуя проект (проектъяслысь уджтас) збыльмӧдӧм бӧрся оперативнӧй контроль;

б) видлалӧны да сӧгласуйтӧны верктуя проект (проектъяс уджтас) серти веськӧдлан документъяс;

в) примитӧны верктуя проект (проектъяслысь уджтас) збыльмӧдан юалӧмъяс серти веськӧдлан помшуӧмъяс;

г) збыльмӧдӧны мукӧд мог, кутшӧмӧс проектнӧй комитетлы индӧма тайӧ Положение да верктуя проектса (проектъяс уджтасса) кураторлӧн тшӧктӧмъяс серти, медым збыльмӧдны верктуя проектсӧ (проектъяслысь уджтассӧ) бура да ас кадӧ.
5.3. Проектнӧй комитетлӧн уджъяс

Проектнӧй комитет збыльмӧдӧ татшӧм уджъяс:

а) бӧрйӧ верктуя проектъяс (проектъяслысь уджтасъяс), медым збыльмӧдны найӧс верктуя нырвизь серти;

б) координируйтӧ Коми Республикаын верктуя нырвизь серти верктуя проектъясӧн (проектъяслӧн уджтасъясӧн) веськӧдлӧмсӧ да видзӧдӧ сы бӧрся;

в) котыртӧ верктуя проектъяс (проектъяслӧн уджтасъяс) серти веськӧдлан документъяс лӧсьӧдӧмсӧ, видлалӧмсӧ да сӧгласуйтӧмсӧ;

г) видлалӧ да сӧгласуйтӧ верктуя проектъяс (проектъяслӧн уджтасъяс) серти вежсьӧмъяс вылӧ запросъяс;

д) видлалӧ верктуя проектъяс (проектъяслысь уджтасъяс) збыльмӧдӧм йылысь юӧр;

е) сетӧ Сӧветса президиумлы видлалӧм вылӧ верктуя проектъяс (проектъяслысь уджтасъяс) збыльмӧдӧмкӧд йитчӧм юалӧмъяс серти вӧзйӧмъяс, сы лыдын верктуя проектъяс (проектъяслысь уджтасъяс) кадысь водз тупкӧм серти;

ж) примитӧ верктуя проектъяс (проектъяслысь уджтасъяс) збыльмӧдӧмкӧд йитчӧм юалӧмъяс серти нормативнӧй инӧда актъяс лӧсьӧдны коланлун йылысь помшуӧмъяс;

з) пуктӧ верктуя проектъясӧн (проектъяслӧн уджтасъясӧн) юрнуӧдысьяслы шӧр уджалан могъяс да петкӧдласъяс, донъялӧ налӧн уджлысь окталунсӧ да бӧртаслунсӧ;

и) видзӧдӧ верктуя проектъяс (проектъяслысь уджтасъяс) збыльмӧдӧм могысь вичмӧдӧм ресурсъясӧн вӧдитчан окталун бӧрся.
5.4. Проектнӧй комитетлӧн уджмогъяс

Проектнӧй комитетлӧн эмӧсь татшӧм уджмогъяс:

а) корны ӧтувъя уджӧ пырӧдчысьяслысь юалӧмъяс серти, мыйяс пырӧны проектнӧй комитетлӧн компетенцияӧ, материалъяс, мыйяс колӧны проектнӧй комитетлы, медым збыльмӧдны ассьыс уджсӧ, тайӧ Положение да проектнӧй удж ладмӧдысь мукӧд инӧда акт серти;

б) видлавны верктуя проектъяс (проектъяслӧн уджтасъяс) серти веськӧдлан документъяс;

в) урчитны верктуя проектлӧн (проектъяс уджтаслӧн) функциональнӧй заказчиклы, дінму проектнӧй офислы верктуя проектлысь (проектъяслӧн уджтаслысь) мероприятиеяс лоны вермана олӧмӧ пӧртысьясӧн либӧ ӧтув олӧмӧ пӧртысьясӧн верктуя проектлысь (проектъяс уджтаслысь) паспорт видлалан да сӧгласуйтан кадколастсӧ;

г) мӧдӧдны верктуя проектлӧн (проектъяс уджтаслӧн) функциональнӧй заказчиклы, дінму проектнӧй офислы верктуя проект (проектъяс уджтас) серти веськӧдлан документъяс отраслевӧй видлалӧм-донъялӧм вылӧ, эмӧсь кӧ верктуя проектлысь (проектъяслӧн уджтаслысь) мероприятиеяс олӧмӧ пӧртысьяс либӧ ӧтув олӧмӧ пӧртысьяс костын ладмӧдтӧм паныд видзӧдласъяс;

д) видлавны аслас заседаниеяс дырйи верктуя проектъяс (проектъяслысь уджтасъяс) збыльмӧдӧм серти мониторинглысь мыччӧдъяс;

е) лӧсьӧдны верктуя проектъяслӧн (проектъяс уджтасъяслӧн) параметръясӧ, кутшӧмъясӧс пыртӧма верктуя проектъяслӧн (проектъяс уджтасъяслӧн) вынсьӧдӧм паспортъясӧ да верктуя проектъяслӧн (проектъяс уджтасъяслӧн) своднӧй планъясӧ (эмӧсь кӧ найӧ), вежсьӧмъяс пыртӧм серти вӧзйӧмъяс;

ж) кор эмӧсь колана подувъяс, вӧзйыны тупкыны верктуя проектъяссӧ (проектъяслысь уджтасъяссӧ) кадысь водзджык;

з) збыльмӧдны верктуя проектъяслысь (проектъяс уджтасъяслысь) медшӧр петкӧдласъяс шедӧдӧм серти мониторинг;

и) видлавны верктуя проектъяслысь (проектъяс уджтасъяслысь) планируйтӧм да шедӧдӧм бӧртасъяс да петкӧдласъяс, донъявны верктуя проектъяс (проектъяслысь уджтасъяс) водзӧ вылӧ збыльмӧдны коланлун;

к) корны верктуя проектъяс (проектъяслысь уджтасъяс) збыльмӧдӧм серти юалӧмъяс видлалӧм дорӧ проектнӧй уджӧ мукӧд пырӧдчысьӧс.
5.5. Проектнӧй комитетлысь удж котыртан пӧрадок

5.5.1. Ӧта-мӧдкӧд окталуна йитӧдъяс збыльмӧдӧм, юалӧмъяс ӧдйӧ решитӧм, рискъяс да мытшӧдъяс серти, мыйяс артмӧны верктуя проектъяс (проектъяслысь уджтасъяс) збыльмӧдігӧн, веськӧдлан помшуӧмъяс примитӧм могысь, нуӧдӧны проектнӧй комитетлысь заседаниеяс.

5.5.2. Водзмӧстчыны нуӧдны проектнӧй комитетлысь заседание вермӧны верктуя проектлӧн (проектъяс уджтаслӧн) куратор, проектнӧй комитетӧ пырысьяс, дінму проектнӧй офис.

5.5.3. Заседаниесӧ лыддьӧны тыр вынаӧн, эм кӧ сы вылын проектнӧй комитетӧ пырысьяс ӧтувъя лыдысь кык коймӧд пайысь абу этшаджык.

5.5.4. Верктуя проектлӧн (проектъяс уджтаслӧн) кураторлы колӧ быть лоны проектнӧй комитетлӧн заседание вылын.

5.5.5. Проектнӧй комитетӧ пырысьяс воӧны заседаниеяс вылӧ асьныс. Сэк, кор проектнӧй комитетӧ пырысь заседание вылын лоны оз вермы, сылӧн эм инӧд видлалана юалӧмъяс серти ассьыс видзӧдлассӧ сетны водзвыв гижӧмӧн.

5.5.6. Проектнӧй комитетлӧн заседание дырйи помшуӧмъяссӧ заседание вылӧ воӧм пырӧдчысьяс примитӧны ӧтсӧгласӧн. Помшуӧмъяссӧ оформитӧны заседаниелӧн сёрнигижӧдӧн.

5.5.7. Заседание нуӧдан лунсянь 10 уджалан лун чӧжӧн верктуя проектлӧн (проектъяс уджтаслӧн) куратор кырымалӧ заседаниелысь сёрнигижӧдсӧ да сійӧ жӧ кадколастӧ мӧдӧдӧ сійӧс проектнӧй комитетӧ став пырысьлы олӧмӧ пӧртӧм вылӧ.

5.5.8. Проектнӧй комитетӧ став пырысьлы колӧ быть збыльмӧдны сёрнигижӧдӧ пуктӧм помшуӧмъяссӧ да тшӧктӧмъяссӧ.
6. Проектлӧн (проектъяс уджтаслӧн) команда
6.1. Проектлӧн (проектъяс уджтаслӧн) команда артмӧдан пӧрадок

6.1.1. Проектлысь (проектъяс уджтаслысь) команда лӧсьӧдӧны проект (проектъяслысь уджтас) збыльмӧдӧм да сыӧн веськӧдлӧм могысь, медым шедӧдны проектлысь (проектъяс уджтаслысь) планируйтӧм шӧр могъяс да бӧртасъяс, босьтны проектлысь (проектъяс уджтаслысь) прӧдукт, шедӧдны проектлысь (проектъяс уджтаслысь) окталун петкӧдласъяс да муртӧсъяс. Проектлӧн (проектъяс уджтаслӧн) командаӧ пырӧдчысьяс вӧчӧны налы пуктӧм проектнӧй рольяс серти удж.

6.1.2. Проектлысь (проектъяс уджтаслысь) командасӧ артмӧдӧны кывкутысь органъясӧс, учреждениеясӧс, кодъяс серти кывкутысь органъяс збыльмӧдӧны учредитысьяслысь уджъяс да уджмогъяс (сӧгласуйтӧмӧн), Коми Республикаын меставывса асвеськӧдлан органъясӧс (сӧгласуйтӧмӧн),  учреждениеясӧс, кодъяс серти Коми Республикаын меставывса асвеськӧдлан органъяс збыльмӧдӧны учредитысьяслысь уджъяс да уджмогъяс (сӧгласуйтӧмӧн), петкӧдлысьясысь, организацияясса специалистъясысь да экспертъясысь котыртан-инӧда эмбур сикас вылӧ видзӧдтӧг, кутшӧмъяс лоӧны проектӧ (проектъяс уджтасӧ) пырӧдчысьясӧн (сӧгласуйтӧмӧн).

6.1.3. Проектлысь (проектъяс уджтаслысь) командаӧс артмӧдігӧн проектӧн (проектъяс уджтасӧн) юрнуӧдысь босьтӧ тӧд вылӧ уджалан ресурсъясын коланлунсӧ.

6.1.4. Проектлӧн (проектъяс уджтаслӧн) командаӧ корӧны пырӧдчысьясӧс, кодъяслӧн эмӧсь тӧдӧмлунъяс да компетенцияяс, мыйяс колӧны проектсӧ бура да ас кадӧ збыльмӧдӧм вылӧ, проект збыльмӧдігӧн отрасльса аслыспӧлӧслунъяссӧ тӧд вылӧ босьтӧм вылӧ, а сідзжӧ проект серти уджъяссӧ, кутшӧмъясӧс колӧ нуӧдны канмусянь веськӧдлан лӧсялана отрасльын, збыльмӧдӧмсӧ планируйтӧм вылӧ.
6.2. Проектлӧн (проектъяс уджтаслӧн) командаӧ пырысьяс

6.2.1. Проектӧн (проектъяс уджтасӧн) юрнуӧдысь урчитӧ проектлӧн (проектъяс уджтаслӧн) командаӧ пырысьясӧс, да найӧс вынсьӧдӧны проект (проектъяслӧн уджтас) паспортса лӧсялана юкӧдын.

6.2.2. Проектлӧн (проектъяс уджтаслӧн) командаӧ пырысьяс лыдын торйӧдӧны проектӧ (проектъяс уджтасӧ) татшӧм пырӧдчысьясӧс:

1) проектлӧн (проектъяс уджтаслӧн) функциональнӧй заказчик;

2) проектлӧн (проектъяс уджтаслӧн) куратор;

3) проектӧн (проектъяс уджтасӧн) юрнуӧдысь;

4) проектлӧн (проектъяс уджтаслӧн) администратор;

5) проектлысь (проектъяс уджтаслысь) мероприятиеяссӧ олӧмӧ пӧртысьяс.
6.3. Проект (проектъяслысь уджтас) збыльмӧдан командалӧн уджъяс

Проектӧ (проектъяс уджтасӧ) пырӧдчысьяс налы сетӧм проектнӧй рольяс серти проектъяссӧ (проектъяслысь уджтасъяссӧ) окталуна збыльмӧдӧм могысь вӧчӧны татшӧм уджъяс:

а) лӧсьӧдӧны проект (проектъяс уджтас) серти веськӧдлан документъяс;

б) видлалӧны да бӧрйӧны проектъяслысь (проектъяс уджтасъяслысь) бӧртасъяс, шӧр могъяс, петкӧдласъяс окталуна шедӧданногъяс;

в) проектлысь (проектъяс уджтаслысь) шӧр могъяс, проектлысь (проектъяс уджтаслысь) этапъяс да вежтасъяс, проект (проектъяслӧн уджтас) прӧдукт да бӧртасъяс дорӧ корӧмъяссӧ тӧд вылӧ босьтӧмӧн лӧсьӧдӧны проектлысь (проектъяс уджтаслысь) прӧдукт босьтан-сетан процедура;

г) котыртӧны проект (проектъяс уджтас) серти веськӧдлан документъяслысь сӧгласуйтӧмсӧ да вынсьӧдӧмсӧ;

д) видзӧдӧны сы бӧрся, медым проектлысь (проектъяс уджтаслысь) ресурсъяс юклісны да наӧн вӧдитчисны медбур ногӧн да окталунӧн;

е) нуӧдӧны проект да видзӧны проект (проектъяс уджтас) серти веськӧдлан документъяссӧ важмӧмысь, сы лыдын ПВЮС отсӧгӧн;

ж) могмӧдӧны, медым проект (проектъяслӧн уджтас) серти планируйтӧм мероприятиеяс, этапъяс да уджъяс збыльмӧдісны ас кадӧ да бура;
 
з) могмӧдӧны проектлы (проектъяс уджтаслы) пуктӧм торъя мога петкӧдласъяслысь шедӧдӧмсӧ;

и) могмӧдӧны, медым вӧлі кутчысьӧма проектлӧн (проектъяс уджтаслӧн) планируйтӧм сьӧмкудйӧ;

к) ас кадӧ примитӧны проект (проектъяс уджтас) серти вежсьӧмъясӧн веськӧдлан да проектлӧн (проектъяс уджтаслӧн) планируйтӧм параметръясысь кежӧмъяс вылӧ тӧдчысь мераяс;

л) донъялӧны проектлысь (проектъяс уджтаслысь) рискъяс да могмӧдӧны найӧс бырӧдан да проект (проектъяслысь уджтас) збыльмӧдӧм вылӧ налысь тӧдчӧмсӧ чинтан мероприятиеяс;

м) донъялӧны проектлысь (проектъяс уджтаслысь) позянлунъяс да могмӧдӧны наӧн вӧдитчӧмсӧ проект (проектъяслысь уджтас) збыльмӧдӧмсӧ стимулируйтӧм могысь;

н) могмӧдӧны проект (проектъяс уджтас) серти планируйтӧм сёрнитчӧмъяссӧ ас кадӧ сӧгласуйтӧмсӧ да кырымалӧмсӧ (ковмас кӧ);

о) артмӧдӧны проект (проектъяслысь уджтас) збыльмӧдӧм йылысь отчётъяс проектлӧн (проектъяс уджтаслӧн) профильӧн урчитӧм тшӧкыдлунӧн, могмӧдӧны найӧс сӧгласуйтӧмсӧ;

п) артмӧдӧны проектъяс (проектъяслӧн уджтасъяс) серти итоговӧй отчётъяс, могмӧдӧны найӧс сӧгласуйтӧмсӧ;

р) примитӧны проектлысь (проектъяс уджтаслысь) прӧдуктъяссӧ;

с) могмӧдӧны проект (проектъяслысь уджтас) збыльмӧдӧм могысь кырымалӧм сёрнитчӧмъяс серти кӧсйысьӧмъясӧ кутчысьӧмсӧ;

т) проект (проектъяслысь уджтас) збыльмӧдігӧн кутӧны окталуна йитӧдъяс проектӧ (проектъяс уджтасӧ) пырӧдчысьяс, проектнӧй уджӧ мукӧд пырӧдчысь костын.
6.4. Проектлӧн (проектъяс уджтаслӧн) командаӧ пырӧдчысьяслӧн уджмогъяс

Проектлӧн (проектъяс уджтаслӧн) командаӧ пырӧдчысьяслӧн эмӧсь татшӧм полномочиеяс:

а) корны ӧтувъя уджӧ пырӧдчысьяслысь проектлӧн (проектъяс уджтаслӧн) командалы ассьыс уджмогъяс збыльмӧдӧм вылӧ колана материалъяс юалӧмъяс серти, кутшӧмъяс тайӧ Положение да проектнӧй удж ладмӧдысь мукӧд инӧда акт серти пырӧны проектлӧн (проектъяс уджтаслӧн) командалӧн компетенцияӧ;

б) видлавны юӧр да документъяс, кутшӧмъясӧс сетісны ӧтувъя уджӧ пырӧдчысьяс да кутшӧмъяс колӧны проектлӧн (проектъяс уджтаслӧн) командалы ассьыс уджмогъяс да полномочиеяс збыльмӧдӧм вылӧ;

в) проект (проектъяслысь уджтас) збыльмӧдан юалӧмъяс видлалӧм могысь корны проектнӧй уджӧ мукӧд пырӧдчысьӧс;

г) артмӧдны дінмуса либӧ ведомствоса проектнӧй офислы проектнӧй уджӧн веськӧдлан системаӧс (сы лыдын ПВЮС) пыртӧм да сӧвмӧдӧм серти вӧзйӧмъяс;

д) артмӧдны дінмуса либӧ ведомствоса проектнӧй офислы проектъясӧн веськӧдлӧмӧ велӧдӧм серти да велӧдӧм вылӧ кандидатъяслысь лыддьӧг серти вӧзйӧмъяс;

е) водзмӧстчыны видлавны проект (проектъяслысь уджтас) збыльмӧдӧм серти юалӧмъяс, мыйяс серти помшуӧмъяссӧ колӧ примитны ӧтувъя заседаниеяс (сӧвещаниеяс) дырйи ведомствоса координационнӧй органлы, ведомствоса проектнӧй офислы, дінмуса проектнӧй офислы, проектнӧй комитетлы, проектлӧн (проектъяс уджтаслӧн) кураторлы;

ж) артмӧдны проектӧн (проектъяслӧн уджтасӧн) юрнуӧдысьлы проектлӧн (проектъяс уджтаслӧн) командаӧ мукӧд пырӧдчысьӧс пыртӧм серти вӧзйӧмъяс;

з) артмӧдны проектӧн (проектъяслӧн уджтасӧн) юрнуӧдысьлы проектъяслӧн (проектъяс уджтасъяслӧн) командаӧ пырӧдчысьяссӧ ышӧдӧм да стимулируйтӧм серти вӧзйӧмъяс;

и) артмӧдны проектӧн (проектъяслӧн уджтасӧн) юрнуӧдысьлы тшӧктӧмъяс серти вӧзйӧмъяс да проект (проектъяслысь уджтас) збыльмӧдӧм могысь видзӧдны найӧс олӧмӧ пӧртӧм бӧрся.
6.5. Проектлӧн (проектъяс уджтаслӧн) командалысь удж
котыртан пӧрадок

6.5.1. Ӧта-мӧдкӧд окталуна йитӧдъяс збыльмӧдӧм, юалӧмъяс ӧдйӧ решитӧм, рискъяс да мытшӧдъяс серти, мыйяс артмӧны верктуя проектъяс (проектъяслысь уджтасъяс) збыльмӧдігӧн, помшуӧмъяс примитӧм могысь, проектлӧн (проектъяс уджтаслӧн) командаӧ пырӧдчысьяс пыр нуӧдӧны уджалан сӧвещаниеяс (коланлун серти).

6.5.2. Проект (проектъяс уджтас) да проект чукӧр серти быдлунъя юалӧмъяс решитӧм могысь проектлӧн (проектъяс уджтаслӧн) администратор нуӧдӧ проект (проектъяслысь уджтас) збыльмӧдан юалӧмъяс серти сӧвещаниеяс да нуӧдӧ сӧвещаниеясса сёрнигижӧдъяс. Сэк, кор проектлӧн (проектъяс уджтаслӧн) администраторыс абу, сӧвещаниеяссӧ котыртӧ проектӧн (проектъяс уджтасӧн) юрнуӧдысь.

6.5.3. Проектӧн (проектъяс уджтасӧн) юрнуӧдысь, коді нуӧдӧ сӧвещание, урчитӧ сӧвещание нуӧданін да кад, сыӧ пырӧдчысьяслысь лыддьӧг да видлалӧм вылӧ юалӧмъяс лыддьӧг.

6.5.4. Сӧвещание дырйи примитӧм помшуӧмъяссӧ оформитӧны сӧвещаниеса сёрнигижӧдӧн.

6.5.5. Сӧвещаниелысь сёрнигижӧдсӧ сӧвещаниесӧ нуӧдан лунсянь 5 уджалан лун чӧжӧн мӧдӧдӧны проектлӧн (проектъяс уджтаслӧн) командаӧ став пырӧдчысьлы сёрнигижӧдӧн урчитӧм кадколастъясӧ олӧмӧ пӧртӧм вылӧ.
7. Проект чукӧрлӧн команда
7.1. Проект чукӧрлысь команда артмӧдан пӧрадок

7.1.1. Проект чукӧрлысь команда артмӧдӧны Сӧветса президиумлӧн, ведомствоса проектнӧй офислӧн помшуӧмӧн (проектлӧн веськӧдлан профиль вылӧ видзӧдӧмӧн) недыр кадся ролевӧй тэчас пыдди, медым донъявны проект чукӧрлӧн торъя мога петкӧдласъяс лыддьӧгсӧ, бӧрйыны проект чукӧрӧ пыртӧм вылӧ проектъяс, могмӧдны проект чукӧрӧ пырысь проектъяс (проектъяслысь уджтасъяс) збыльмӧдӧмсӧ.

7.1.2. Верктуя проектъяс серти проект чукӧрлӧн командалысь уджъяссӧ вермӧ збыльмӧдны проектнӧй комитет, ведомствоса проектъяс серти – ведомствоса проектнӧй офис.
7.2. Проект чукӧрлӧн командаӧ пырысьяс

7.2.1. Проект чукӧрлӧн командаӧ пырысьясӧс артмӧдӧны ПУВС йылысь положение серти да вынсьӧдӧны проект чукӧрлӧн паспортса лӧсялана юкӧдын.

7.2.2. Проект чукӧрлӧн командаӧ пырӧны:

а) проект чукӧрӧн юрнуӧдысь;

б) проект чукӧрлӧн администратор;

в) проект чукӧрлӧн командаӧ пырысьяс.

7.2.3. Проект чукӧрӧн юрнуӧдысь:

а) бӧрйӧ да донъялӧ проект чукӧрлысь проектъяссӧ (проектъяс уджтасъяссӧ);

б) кывкутӧ проект чукӧр серти уджъяс котыртӧмысь;

в) кывкутӧ проект чукӧрлы урчитӧм шӧр могъяс шедӧдӧмысь;

г) отсалӧ могмӧдны проект чукӧрлысь проектъяссӧ (проектъяс уджтасъяссӧ) найӧс збыльмӧдӧм вылӧ колана ресурсъясӧн;

д) быд боксянь отсалӧ бура збыльмӧдны проект чукӧрӧ пырысь проектъяссӧ (проектъяслысь уджтасъяссӧ);

е) нуӧдӧ проект чукӧрлысь проектъяс збыльмӧдӧм серти мониторинг да сы бӧрся контроль.

7.2.4. Проект чукӧрлӧн администратор:

а) могмӧдӧ котыртӧм да техника боксянь проект чукӧрӧн юрнуӧдысьлысь да проект чукӧрлӧн командалысь уджсӧ;

б) лӧсьӧдӧ проект чукӧр серти веськӧдлан документъяс да котыртӧ найӧс сӧгласуйтӧмсӧ да вынсьӧдӧмсӧ;

в) нуӧдӧ проект чукӧр збыльмӧдӧм серти мониторинг;

г) артмӧдӧ проект чукӧр серти отчётносьт да аналитика материалъяс.

7.2.5. Проект чукӧрлӧн командаӧ пырысьяс:

а) индӧны проект чукӧрлысь тэчас, корӧмъяс да проект чукӧрлӧн состав серти дзескӧдӧмъяс;

б) индӧны проект чукӧрӧн веськӧдлан принципъяссӧ;

в) лӧсьӧдӧны вӧзйӧмъяс сы серти, кутшӧм проектъяс (проектъяслысь уджтасъяс) пыртны проект чукӧрӧ;

д) лӧсьӧдӧны проект чукӧр серти отчётъяс;

г) нуӧдӧны проект чукӧр збыльмӧдӧм серти да сылысь торъя мога петкӧдласъяс лыддьӧг шедӧдӧм серти оперативнӧй мониторинг да контроль;

д) лӧсьӧдӧны проект чукӧрлысь торъя мога петкӧдласъяс шедӧдӧм йылысь кывкӧртӧд;

е) видлалӧны да сӧгласуйтӧны проект чукӧр серти веськӧдлан документъяс.
7.3. Проект чукӧр збыльмӧдан командалӧн уджъяс

Проект чукӧрлӧн команда збыльмӧдӧ татшӧм уджъяс:

а) бӧрйӧ проект чукӧрын збыльмӧдӧм вылӧ проектъяс;

б) координируйтӧ проект чукӧрӧн веськӧдлӧмсӧ да сы бӧрся видзӧдӧ;

в) котыртӧ проект чукӧр серти веськӧдлан документъяс лӧсьӧдӧмсӧ, видлалӧмсӧ да сӧгласуйтӧмсӧ;

г) видлалӧ проект чукӧрӧ пырысь проектъяс (проектъяслысь уджтасъяс) збыльмӧдӧм йылысь юӧрсӧ;

д) сетӧ Сӧветса президиумӧ (сэк, кор проект чукӧрӧ пырӧны верктуя проектъяс (проектъяслӧн уджтасъяс) либӧ ведомствоса координационнӧй органӧ (сэк, кор чукӧрсӧ артмӧдӧны ведомствоса проектъяс (проектъяслӧн уджтасъяс) вылӧ) проект чукӧр збыльмӧдӧмкӧд йитчӧм юалӧмъяс серти вӧзйӧмъяс;

е) примитӧ проект чукӧр збыльмӧдӧмкӧд йитчӧм юалӧмъяс серти Коми Республикаса нормативнӧй инӧда актъяслысь балаяс лӧсьӧдны коланлун йылысь помшуӧмъяс Коми Республикаса Веськӧдлан котырӧ найӧс пыртӧм могысь;

ж) пуктӧ проект чукӧрын збыльмӧдан проектъясӧн (проектъяслӧн уджтасъясӧн) юрнуӧдысьяслы шӧр уджалан могъяс да петкӧдласъяс, донъялӧ налӧн уджлысь окталунсӧ да бӧртаслунсӧ;

з) видзӧдӧ сы бӧрся, медым проект чукӧрӧ пырысь проектъяс (проектъяслысь уджтасъяс) збыльмӧдӧм могысь вичмӧдӧм ресурсъясӧн вӧдитчисны окталунӧн.
7.4. Проект чукӧр збыльмӧдысь командалӧн уджмогъяс

Проект чукӧр збыльмӧдысь командалӧн эмӧсь татшӧм уджмогъяс:

а) корны ӧтувъя уджӧ пырӧдчысьяслысь проект чукӧрлӧн командалы ассьыс уджъяссӧ збыльмӧдӧм вылӧ колана материалъяс юалӧмъяс серти, кутшӧмъяс тайӧ Положение да проектнӧй удж ладмӧдысь мукӧд инӧда акт серти лоӧны проект чукӧр збыльмӧдысь командалӧн компетенцияӧн;

б) видлавны проект чукӧр да проект чукӧрын збыльмӧдан да збыльмӧдны планируйтан проектъяс (проектъяслӧн уджтасъяс) серти веськӧдлан документъяс;

в) аслас заседаниеяс дырйи видлавны проект чукӧр да проект чукӧрын збыльмӧдан проектъяс (проектъяслысь уджтасъяс) збыльмӧдӧм серти мониторинглысь мыччӧдъяс;

г) лӧсьӧдны проект чукӧрлӧн да проект чукӧрын збыльмӧдан проектъяслӧн (проектъяс уджтасъяслӧн) параметръясӧ вежсьӧмъяс пыртӧм серти вӧзйӧмъяс;

д) вӧчны проект чукӧрлысь да проект чукӧрын збыльмӧдан проектъяслысь (проектъяслӧн уджтасъяслысь) торъя мога петкӧдласъяс шедӧдӧм серти анализ;

е) видлавны проект чукӧрлысь да проект чукӧрын збыльмӧдан проектъяслысь (проектъяслӧн уджтасъяслысь) бӧртасъяс да петкӧдласъяс;

ж) проект чукӧр збыльмӧдан юалӧмъяс видлалӧм могысь корны проектнӧй уджӧ мукӧд пырӧдчысьӧс.
7.5. Проект чукӧр збыльмӧдысь командалысь удж котыртан пӧрадок

7.5.1. Ӧта-мӧдкӧд окталуна йитӧдъяс збыльмӧдӧм, юалӧмъяс ӧдйӧ решитӧм, рискъяс да мытшӧдъяс серти, мыйяс артмӧны проект чукӧръяс збыльмӧдігӧн, веськӧдлан помшуӧмъяс примитӧм могысь нуӧдӧны проект чукӧр збыльмӧдысь командалысь заседаниеяс.

7.5.2. Водзмӧстчыны нуӧдны проект чукӧр збыльмӧдысь командалысь заседание вермӧны проект чукӧрӧн юрнуӧдысь, проект чукӧрлӧн администратор, проект чукӧрлӧн командаӧ пырысьяс, дінмуса проектнӧй офис либӧ ведомствоса проектнӧй офис.

7.5.3. Заседаниесӧ лыддьӧны тыр вынаӧн, эм кӧ сы вылын проект чукӧрлӧн командаӧ пырысьяс ӧтувъя лыдысь кык коймӧд юкӧнысь абу этшаджыкыс.

7.5.4. Проект чукӧрӧн юрнуӧдысьлы колӧ быть лоны проект чукӧр збыльмӧдысь командалӧн заседание вылын.

7.5.5. Проект чукӧрлӧн командаӧ пырысьяс воӧны заседаниеяс вылӧ асьныс. Сэк, кор проект чукӧрлӧн командаӧ пырысь заседание вылын лоны оз вермы, сылӧн эм инӧд сетны видлалана юалӧмъяс серти ассьыс видзӧдлассӧ водзвыв гижӧмӧн.

7.5.6. Проект чукӧр збыльмӧдысь командалӧн заседание дырйи заседание вылӧ воӧм пырӧдчысьяс примитӧны помшуӧмъяссӧ ӧтсӧгласӧн. Помшуӧмъяссӧ оформитӧны заседаниелӧн сёрнигижӧдӧн.

7.5.7. Заседание нуӧдан лунсянь 10 уджалан лун чӧжӧн проект чукӧрӧн юрнуӧдысь кырымалӧ заседаниеса сёрнигижӧдсӧ да сійӧ жӧ кадколастӧ мӧдӧдӧ сійӧс проект чукӧрлӧн командаӧ став пырысьлы олӧмӧ пӧртӧм вылӧ.

7.5.8. Проект чукӧрлӧн командаӧ став пырысьлы колӧ быть пӧртны олӧмӧ сёрнигижӧдӧ пуктӧм помшуӧмъяссӧ да тшӧктӧмъяссӧ.
8. Ӧтувъя уджӧ пырӧдчысьяслысь удж котыртан пӧрадок
8.1. Верктуя проектъяс (проектъяслысь уджтасъяс) збыльмӧдігӧн ӧтувъя уджӧ пырӧдчысьяслысь удж котыртан пӧрадок

8.1.1. Верктуя проектъяс (проектъяслысь уджтасъяс) збыльмӧдӧм могысь ӧтувъя уджсӧ нуӧдӧны ӧтувъя уджӧ татшӧм пырӧдчысьяс:

а) дінмуса проектнӧй офис;

б) проектнӧй комитет;

в) проект (проектъяс уджтас) збыльмӧдысь команда.

8.1.2. Дінмуса проектнӧй офис артмӧдӧ проектнӧй комитетӧ пырысьясӧс тайӧ Положениеса 5.1 юкӧд серти.

8.1.3. Верктуя проектлӧн (проектъяс уджтаслӧн) куратор (проектнӧй комитетӧн юрнуӧдысь) ачыс котыртӧ кывкутысь органъясын лӧсялана верктуя проект (проектъяслысь уджтас) збыльмӧдӧм серти удж.

8.1.4. Коми Республикаын верктуя проектъяс збыльмӧдӧм серти ӧтувъя удж нуӧдӧм могысь дінмуса проектнӧй офис аслас уджмогъяс серти отсалӧ проектнӧй комитетъясӧ пырысьяслы, верктуя проектъяслӧн (проектъяс уджтасъяслӧн) командаясӧ пырысьяслы.

8.1.5. Сӧветса президиумлӧн помшуӧмӧн проектнӧй комитетлы вермӧны сетны тӧдчана шӧракоста бӧртасъяс вынсьӧдӧм, медшӧр вежтасъяс да этапъяс прӧйдитӧм йылысь, а сідзжӧ верктуя проектӧ (проектъяс уджтасӧ) вежсьӧмъяс пыртӧм йылысь помшуӧм примитӧм серти уджмогъяс.

8.1.6. Верктуя проектлӧн (проектъяс уджтаслӧн) команда могмӧдӧ верктуя проектлысь (проектъяс уджтаслысь) збыльмӧдӧмсӧ да сэк, кор верктуя проект (проектъяс уджтас) серти колӧ примитны веськӧдлан помшуӧм, петкӧдӧ юалӧмсӧ проектнӧй комитетлӧн заседание вылӧ.

8.1.7. Верктуя проектлӧн (проектъяс уджтаслӧн) командалы быть мӧдӧдны дінмуса проектнӧй офисӧ верктуя проект (проектъяслысь уджтас) збыльмӧдӧм йылысь быдвежонся отчётъяс.

8.1.8. Дінмуса проектнӧй офис нуӧдӧ верктуя проект (проектъяслысь уджтас) збыльмӧдӧм серти быдвежонся мониторинг, сы лыдын ПВЮС отсӧгӧн.

8.1.9. Дінмуса проектнӧй офис верктуя проект (проектъяслысь уджтас) збыльмӧдӧм серти мониторинг подув вылын дасьтӧ Сӧветса президиумлы видлалӧм вылӧ верктуя проектъяс (проектъяслысь уджтасъяс) збыльмӧдӧм серти аналитика материалъяс.
8.2. Ведомствоса проектъяс (проектъяслысь уджтасъяс) збыльмӧдігӧн ӧтувъя уджӧ пырӧдчысьяслысь удж котыртан пӧрадок

8.2.1. Ведомствоса проектъяс (проектъяслысь уджтасъяс) збыльмӧдӧм могысь ӧтувъя уджсӧ нуӧдӧны ӧтувъя уджӧ татшӧм пырӧдчысьяс:

а) ведомствоса проектнӧй офис;

б) ведомствоса координационнӧй орган;

в) проектлӧн (проектъяс уджтаслӧн) команда.

8.2.2. Ведомствоса проектӧн (проектъяслӧн уджтасӧн) юрнуӧдысьӧ кандидат:

а) ведомствоса проектнӧй офис отсӧгӧн артмӧдӧ ведомствоса проект (проектъяс уджтаслысь) командасӧ;

б) котыртӧ ведомствоса проектлысь паспорт лӧсьӧдӧмсӧ, ведомствоса проектнӧй офискӧд да проектӧ (проектъяслӧн уджтасӧ) медшӧр пырӧдчысьяскӧд сійӧс сӧгласуйтӧмсӧ.

8.2.3. Ведомствоса проектнӧй офис могмӧдӧ паспортлысь бала ведомствоса координационнӧй органлы видлалӧм вылӧ пыртӧмсӧ.

8.2.4. Ведомствоса координационнӧй орган аслас матысса заседание дырйи видлалӧ ведомствоса проектлысь (проектъяслӧн уджтаслысь) паспорт баласӧ да примитӧ сійӧс вынсьӧдӧм йылысь помшуӧм.

8.2.5. Ведомствоса проектнӧй офис, коді урчитіс лӧсялана канму уджтасын мероприятиеяс, мыйяс серти кӧсйӧны збыльмӧдны ведомствоса проект (проектъяслысь уджтас), отсалӧ лӧсьӧдны, сӧгласуйтны да вынсьӧдны тайӧ проектъяс (проектъяслӧн уджтасъяс) серти паспортъяс да пыртны индӧм проектъяс (проектъяслӧн уджтасъяс) серти юӧрсӧ ПВЮС-ӧ.

8.2.6. Ведомствоса проект (проектъяс уджтас) команда могмӧдӧ сійӧс збыльмӧдӧмсӧ да сэк, кор ведомствоса проект (проектъяс уджтас) серти колӧ примитны веськӧдлан помшуӧм, петкӧдӧ юалӧмсӧ ведомствоса координационнӧй органлӧн заседание вылӧ.

8.2.7. Ведомствоса проектлӧн (проектъяс уджтаслӧн) командалы колӧ пыр мӧдӧдны ведомствоса проектнӧй офисӧ ведомствоса проект (проектъяслысь уджтас) збыльмӧдӧм йылысь отчётъяс.

8.2.8. Ведомствоса проектнӧй офис пыр нуӧдӧ ведомствоса проект (проектъяслысь уджтас) збыльмӧдӧм серти мониторинг, сы лыдын ПВЮС отсӧгӧн.

8.2.9. Мониторинг подув вылын ведомствоса проектнӧй офис дасьтӧ ведомствоса координационнӧй органлы видлалӧм вылӧ ведомствоса проектъяс (проектъяслысь уджтасъяс) збыльмӧдӧм серти аналитика материалъяс.
Коми Республикаса Веськӧдлан котырлӧн
2017 во йирым тӧлысь 23 лунся 556 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм
ВЕЖСЬӦМЪЯС ЛЫДДЬӦГ

1. “Коми Республикаӧс стратегическӧя сӧвмӧдӧм да верктуя проектъяс серти сӧвет йылысь” Коми Республикаса Веськӧдлан котырлӧн 2016 во ӧшым тӧлысь 27 лунся 610 №-а шуӧмын:

Коми Республикаӧс стратегическӧя сӧвмӧдӧм да верктуя проектъяс серти сӧвет йылысь положениеын, кутшӧмӧс вынсьӧдӧма шуӧмӧн (3 №-а содтӧд):

1) 4 пунктса “б” - “д” пунктувъясын, 9 пунктса “б” - “д”, “ж” - “з” пунктувъясын да 26 пунктса медводдза абзацын “уджтас” кыв лӧсялана вежлӧгын вежны “проектъяс уджтас” кывъясӧн лӧсялана вежлӧгын;

2) 9 пунктын:

а) “в” пунктулын “лӧсьӧдӧ верктуя проектъяслысь да уджтасъяслысь проектнӧй комитетъяс” кывъяс киритны;

б) “л” пунктув гижны тадзи:

“л) лӧсьӧдӧ проект чукӧр збыльмӧдысь командаӧ пырысьясӧс, сы лыдын индӧ проект чукӧрӧн юрнуӧдысьӧс (сэк, кор проект чукӧрӧ пырӧны верктуя проектъяс (проектъяслӧн уджтасъяс);”;

3) 11 пункт гижны тадзи:

“11. Сӧветлысь чукӧртчылӧмъяссӧ нуӧдӧны очнӧя коланлун серти, кор воӧны видлалӧм вылӧ Сӧветлӧн уджмогъяс лыдӧ пырысь юалӧмъяс, но вонас ӧтчыдысь оз гежӧдджыка.”.

2. “Коми Республикаса олӧмӧ пӧртысь власьт системаын органъясын проектнӧй уджӧн веськӧдлан система йылысь положение вынсьӧдӧм йылысь” Коми Республикаса Веськӧдлан котырлӧн 2017 во ода-кора тӧлысь 12 лунся 255 №-а шуӧмын:

Коми Республикаса олӧмӧ портысь власьт системаын органъясын проектнӧй уджӧн веськӧдлан система йылысь положениеын, кутшӧмӧс вынсьӧдӧма шуӧмӧн (содтӧд):

1) 1.1 пунктын “организацияяслӧн пырӧдчӧмӧн, кодъяс серти Коми Республикаса олӧмӧ пӧртысь власьт системаын органъяс да Коми Республикаын меставывса асвеськӧдлан органъяс збыльмӧдӧны учредитысьлысь уджъяс да уджмогъяс” кывъяс вежны “учреждениеяслӧн пырӧдчӧмӧн, кодъяс серти Коми Республикаса олӧмӧ пӧртысь власьт системаын органъяс збыльмӧдӧны учредитысьлысь уджъяс да уджмогъяс (водзӧ - организацияяс, кодъяс серти Коми Республикаса олӧмӧ пӧртысь власьт системаын органъяс збыльмӧдӧны учредитысьлысь уджъяс да уджмогъяс)” кывъясӧн;

2) 6.1 пунктын:

а) 6.1.1 пунктулын:

“б” пунктув гижны тадзи:

“б) Сӧветлӧн президиум — проектнӧй уджӧн веськӧдлан юкӧнын сӧвещательнӧй орган, кутшӧмӧс котыртӧма Сӧветлысь быдлунъя юалӧмъяс решитӧм могысь. Сӧвет президиумлӧн могъясӧн лоӧны проектнӧй уджӧн веськӧдлан юкӧнын координация, планируйтӧм да контроль, кутшӧмӧс збыльмӧдӧны Коми Республикаса олӧмӧ пӧртысь власьт системаын органъяс, а сідзжӧ верктуя проектъяс (проектъяслӧн уджтасъяс), проект чукӧръяс серти, кутшӧмъясӧс кӧсйӧны збыльмӧдны, да проектъяс (проектъяслӧн уджтасъяс), проект чукӧръяс серти, кутшӧмъясӧс збыльмӧдӧны Коми Республикаын, Сӧветлӧн президиумӧ воӧм вӧзйӧмъяс серти медшӧр веськӧдлан помшуӧмъяс примитӧм;”;

“г” пунктув гижны тадзи:

“г) ведомствоса координационнӧй орган — сӧвещательнӧй орган, кодлӧн могъясӧн лоӧны Коми Республикаса олӧмӧ пӧртысь власьт системаын лӧсялана органлӧн проектнӧй уджӧн веськӧдлан юкӧнын координируйтӧм, планируйтӧм да контроль, а сідзжӧ ведомствоса проектъяс (проектъяслӧн уджтасъяс), проект чукӧръяс серти, кутшӧмъясӧс кӧсйӧны збыльмӧдны, да ведомствоса проектъяс (проектъяслӧн уджтасъяс), проект чукӧръяс серти, кутшӧмъясӧс збыльмӧдӧны Коми Республикаын, ведомствоса координационнӧй органӧ воӧм вӧзйӧмъяс серти медшӧр веськӧдлан помшуӧмъяс примитӧм;”;

“д” пунктувса мӧд да коймӧд абзацъяс гижны тадзи:

“Ведомствоса проектнӧй офислӧн шӧр могӧн лоӧ канмусянь веськӧдлан торъя юкӧнын проектнӧй удж котыртӧм, сылы методика боксянь отсалӧм да ведомствоса проектъяс (проектъяслысь уджтасъяс) збыльмӧдӧм.  

Ведомствоса проектнӧй офислысь уджъяс, уджмогъяс, сылысь уджсӧ лӧсьӧдан да котыртан пӧрадоксӧ урчитӧны Коми Республикаын проектнӧй уджӧ ӧткымын пырӧдчысьлысь ӧтувъя удж нуӧдан пӧрадок йылысь положениеӧн, кутшӧмӧс вынсьӧдӧ Коми Республикаса Веськӧдлан котыр.”;

б) 6.1.2 пунктулын:

“д” пунктулын “мукӧд организация петкӧдлысьяс, кодъясӧс Коми Республикаса олӧмӧ пӧртысь власьт системаын органъясӧн юрнуӧдысьяс уполномочитӧмаӧсь проект чукӧрлӧн командаӧ пырӧдчӧм вылӧ” кывъяс вежны “мукӧд орган да организация петкӧдлысьяс” кывъясӧн;

“е” пунктулын “мукӧд организация петкӧдлысьяс, кодъясӧс Коми Республикаса олӧмӧ пӧртысь власьт системаын органъясӧн юрнуӧдысьяс уполномочитӧмаӧсь проектлӧн  (проектъяс уджтаслӧн) командаӧ пырӧдчӧм вылӧ” кывъяс вежны “мукӧд орган да организация петкӧдлысьяс” кывъясӧн;

“ж” пунктувса мӧд да коймӧд абзацъяс гижны тадзи:

“Проектлысь (проектъяслӧн уджтаслысь) кураторсӧ индӧ Сӧветлӧн президиум либӧ ведомствоса координационнӧй орган проектлысь веськӧдлан профиль тӧд вылын кутӧмӧн. 

Верктуя проектлӧн (проектъяс уджтаслӧн) кураторнас лоӧ верктуя проектъяс серти проектнӧй комитетӧн юрнуӧдысь;”;

“з” пунктув гижны тадзи:

“з) проектнӧй комитет — недыр кадся ролевӧй тэчас, кодӧн веськӧдлӧ верктуя проектлӧн (проектъяс уджтаслӧн) куратор, кытчӧ пырӧны дінмуса проектнӧй офис петкӧдлысьяс, Коми Республикаса олӧмӧ пӧртысь власьт системаын органъяс петкӧдлысьяс, кодъяслӧн эмӧсь колана компетенцияяс да кодъяслы сетӧма инӧд примитны веськӧдлан помшуӧмъяс верктуя проектъяс (проектъяс уджтас) збыльмӧдӧм серти, верктуя проект (проектъяс уджтас) серти функциональнӧй заказчик да верктуя проектӧн (проектъяс уджтасӧн) юрнуӧдысь, коді нуӧдӧ верктуя проект (проектъяслысь уджтас) збыльмӧдӧм бӧрся оперативнӧй контроль, сӧгласуйтӧ верктуя проект (проектъяслӧн уджтас) серти веськӧдлан документъяссӧ, примитӧ верктуя проект (проектъяслӧн уджтас) серти помшуӧмъяс.  

Верктуя проектъяс (проектъяслӧн уджтасъяс) серти проектнӧй комитетъяссӧ лӧсьӧдӧны дінмуса проектнӧй офислӧн помшуӧмӧн верктуя проектлысь (проектъяслӧн уджтаслысь) кураторӧс Сӧветса президиумӧн индӧм бӧрын;”;

“л” пунктув гижны тадзи:

“л) проект чукӧрӧн юрнуӧдысь – морт, коді уджалӧ Коми Республикаса олӧмӧ пӧртысь власьт системаын Коми Республикаса канму чинын, коді кывкутӧ проект чукӧр серти уджъяс котыртӧмысь шӧр могъяс шедӧдӧм могысь, кутшӧмъясӧс урчитӧма проект чукӧрлы, да проект чукӧрлысь шӧр могъяс шедӧдӧм бӧрся контроль нуӧдӧмысь.

Проект чукӧрӧн юрнуӧдысьӧс индӧ Сӧветса президиум (сэк, кор проект чукӧрӧ пырӧны верктуя проектъяс (проектъяслӧн уджтасъяс) либӧ ведомствоса координационнӧй орган (сэк, кор чукӧрсӧ артмӧдӧны ведомствоса проектъяс (проектъяслӧн уджтасъяс) серти);”;

3) 8.6 пунктса 8.6.5 пунктулын “проектлӧн статус серти мониторинг” кывъяс вежны “проект збыльмӧдӧм серти анализ” кывъясӧн;

4) 12.6 пунктса 12.6.1, 12.6.5 пунктувъясын, 12.7 пунктса 12.7.2 пунктувлӧн 1 пунктулын, 12.7.4 пунктулын “проект чукӧрӧн веськӧдлысь команда” кывъяс лӧсялана вежлӧгын вежны “проект чукӧр збыльмӧдысь команда” кывъясӧн лӧсялана вежлӧгын.

